
Stgarrija
I1-kacc¢a illegali fis-santwarji tal-ghasafar temfasizza 1-
htiega urgenti ghal infurzar aktar b’sahhtu

Matul il-gimgha li ghaddiet, BirdLife Malta rrappurtat lill-pulizija zewg
kazijiet ta’ kacca illegali f'Zoni protetti tas-santwarji tal-ghasafar fil-Buskett
u fKemmuna. Dawn l-atti, li saru bi ksur tal-ligijiet tal-konservazzjoni tal-
ghasafar f'Malta, juru xejra allarmanti ta’ impunita fost il-kaccaturi u
jemfasizzaw il-htiega urgenti ta’ infurzar aktar b’sahhtu, specjalment
f'dawn iz-zoni protetti li ghandhom ikunu hielsa mill-kac¢a u l-insib.

Skont ir-Regolamenti dwar il-Konservazzjoni tal-Ghasafar Selvaggi ta’
Malta (Legizlazzjoni Sussidjarja 549.42), is-santwariji tal-ghasafar huma
zoni protetti fejn il-kacca u l-insib tal-ghasafar selvaggi huma strettament
projbiti. Dawn inholqu tul is-snin f'diversi siti Natura 2000 u siti ohra ta’
interess biex jipprotegu l-ghasafar u lI-ambjent naturalj, kif ukoll biex
jillimitaw kunflitti bejn il-ka¢c¢a u attivitajiet ohra tal-bniedem.

Fil-22 ta’ Novembru 2024, Zjara fil-Buskett wara rapporti ta’ ka¢caturi li
kienu ged ifittxu lI-gallina (Woodcock) f'din iz-Zona, irrizultat f' filmati ta’
zewg kaccaturi li kienu ged jikkac¢c¢jaw b’'mod trankwill fil-Buskett. Xhud
irrekordja l-att u rrapporta l-kaz lill-pulizija tal-EPU, li agixxew malajr u
qabdu liz-zewg kaccaturi fuq il-post, ikkonfiskawlhom is-snieter u issa
mistennija jressquhom il-Qorti.

F’incident separat, proprju lbierah, fis-27 ta’ Novembru 2024, ittiehed
filmat ta’ kaccatur li kien qed ihuf bil-klieb f Kemmuna, santwarju iehor
protett mifrux mal-gzira kollha. Ghal xhur shah, kac¢caturi kienu ged imorru
fuq il-gzira ihufu bil-klieb tal-ka¢¢a minghajr kontroll ta’ xejn, u dan ta lok
ghall-kacca illegali bla xkiel fKemmuna minhabba nuqqas ta’ uffi¢jali tal-
infurzar. Filmati migbura minn BirdLife Malta wasslu biex is-suspettat se
jitressaq il-Qorti mill-Pulizija t'Ghawdex.

Ghalkemm is-santwarji tal-ghasafar huma protetti bil-ligi fuq il-karta, din il-
protezzjoni hija inutli jekk ma tkunx sostnuta bir-rizorsi mehtiega ghall-
infurzar. Is-santwariji tal-ghasafar iservu bhala zoni ta’ sigurta ghall-



ghasafar li jpassu kif ukoll ghall-ghasafar li jbejtu f'Malta, kuntrarju ghall-
bgija taz-zoni rurali madwar il-gzejjer Maltin fejn il-ka¢ca u I-insib huma
permessi.

“Dawn l-inc¢identi jemfasizzaw il-htiega urgenti li awtoritajiet bhall-ERA, il-
WBRU, u I-pulizija jzidu l-isforzi taghhom biex jizguraw li z-zoni protetti
zghar ta’ Malta jkunu verament imharsa. Il-fatt li kaccaturi jistghu jisparaw
fuq ghasafar f’sit protett Natura 2000 bhal Kemmuna, juri n-negligenza lejn
dawn is-siti u n-nuqqas ta’ gharfien mill-agenziji mhallsa mit-taxxi tal-
poplu biex jagdu dmirhom u jipproteguhom,” irrimarka Nicholas Barbara,
Kap tal-Konservazzjoni ta’ BirdLife Malta.

Filwaqt li nfahhru l-isforzi tal-EPU u tal-Pulizija t' Ghawdex ghall-azzjonijiet
ta’ infurzar taghhom, huwa car li ghandu jsir aktar biex tkun assigurata I-
protezzjoni tas-santwarji tal-ghasafar. Infurzar aktar b’sahhtu, monitoragg
regolari u prezenza akbar huma essenzjali biex jigu salvagwardjati dawn iz-
zoni vitali ghall-flora, il-fawna u l-abitati taghna. Fin-nuqqas taghhom, I-
ghajnuna indispensabbli tal-voluntiera u tal-organizzazzjonijiet bhal
BirdLife Malta tibga’ essenzjali biex timla I-lakuni fl-infurzar.

TMIEM

Ghal aktar informazzjoni, ikkuntattja lil:
Antonia Micallef

Public Engagement Executive BirdLife Malta
Tel: 2134 7645 Ext. 512

Cell: 9986 1436

Email: antonia.micallef@birdlifemalta.org

Biex issir membru ta’ BirdLife Malta
http://birdlifemalta.org/become-member/

Ritratti:
1. PIC01_22.11.2024 - at Buskett.jpg
2. PIC02_27.11.2024 - at Comino.jpg

Filmati:
1. Buskett and Comino illegal hunting Link: https://we.tl/t-5k5KoYXuUG




